
Enam Orang Buta

	 

	 

	Terdapat enam orang buta yang sentiasa berdiri di tepi jalan setiap hari dan meminta wang, dari orang-orang yang lalu lalang. Mereka sering mendengar cerita mengenai gajah, tetapi mereka tidak pernah melihatnya memandangkan mereka buta.

	Jadi, pada suatu hari ketika seorang pejalan kaki memberi mereka wang, salah seorang dari lelaki buta itu tiba-tiba mendapat  idea.

	"Dimanakah kita dapat menemui gajah?" dia bertanya.

	"Di zoo ada satu, tidak terlalu jauh dari sini", jawab pejalan kaki.

	"Tuan yang pemurah, bolehkah Tuan yang baik hati membawa kami ke zoo di mana gajah itu ditempatkan?" lelaki buta itu merayu. 

	Kerana mereka semua kelihatan sangat tidak gembira, pejalan kaki itu membawa mereka ke zoo dan membayar tiket untuk mereka masuk. 

	Di dalam zoo, mereka memohon kepada penjaga zoo untuk membawa mereka ke tempat gajah itu ditempatkan. 

	"Ini dia," kata penjaga zoo itu dengan ceria memberitahu mereka ketika mereka berada di hadapan gajah yang jinak dan manja itu. 

	Enam orang buta itu gembira kerana dapat menemui seekor gajah, akhirnya, namun kerana mereka tidak dapat melihat gajah itu dengan mata mereka, mereka menyangka bahawa dengan hanya menyentuh haiwan itu, mereka dapat mengetahui bagaimana rupa gajah itu. 

	Orang buta yang pertama menyentuh bahagian tepi gajah. 

	"Baiklah! Saya sekarang tahu semua mengenai gajah ini. Ia sama seperti tembok, "katanya.

	Yang kedua pula menyentuh gading gajah. 

	"Kawan saya yang buta, kamu tersilap. Gajah sama sekali tidak seperti tembok. Ia bulat, licin dan tajam. Saya yakin gajah itu lebih seperti tombak daripada yang lain, "katanya sambil menggelengkan kepalanya.

	Yang ketiga memegang belalai gajah di tangannya. 

	"Kamu berdua salah. Mana-mana orang yang bijak dapat melihat bahawa gajah ini seperti ular yang sangat besar. " dia tidak bersetuju.

	Yang keempat menggenggam salah satu kaki gajah di tangannya. 

	"Oh, sungguh menyedihkan menjadi buta, jika tidak, jelas bagi setiap orang bahawa gajah itu bulat dan tinggi seperti pohon," dia ketawa.

	Yang kelima lebih tinggi daripada yang lain, jadi dia dapat memegang salah satu telinga gajah di tangannya. 

